
Subito santo!

Noss mintgadi è be plain da sontgs: il
Son Niclà, San Murezzan, Son Gagl, la
saira sontga. Il mund dat l’apparientscha
dad esser in vair sontget. E perquai sa
fatschenta l’emissiun «Cuntrasts» ditg
avant la Sontga Tschaina da Pasca cun
sontgs, sontgets e sontgitads. Tranter
auter cun Son Giusep – sia statua ve
gn prendida, durant il mais mars, or dal
«teschamber» e mess en parada en ba
selgia, p.ex. a Mustér. Pertge atgnamain?
En ilGrischun datti però era vatgas sont
gas, ina da quellas è la chatscha grischuna.
«Cuntrasts» ristga da metter en dumon
da radicalmain questa vatga sontga. E
l’emissiun va anc in pass vinavant, ella
va a la tschertga dal cuntrari dal sontg,
dal diavel. Quel vegn numnadamain anc
oz stgatschà en l’uvestgieu da Cuira cun
praticas d’exorcissem. Ils «Cuntrasts» han
visità in exorcist en l’Engiadina.

